
7. CRITERIOS SOBRE A AVALIACIÓN, CUALIFICACIÓN E 

PROMOCIÓN DO ALUMNADO. 

 
7.1. NAS MATERIAS DE TECNOLOXÍA  DE 2º e 4º ESO 

 
A cualificación numérica de cada avaliación calcularase da seguinte 

maneira: 

A) Caderno de clase, prácticas de informática e entregas por edixgal: 20%: 

 
Para cuantificar este apartado revisarase o caderno do alumno/a, para 

comprobar se ten feitas as tarefas de clase, e as entregas pola plataforma 

edixgal, que normalmente mándanse para traballar na casa. 

 
B) Probas escritas: 40% 

 
CC) Proxectos, prácticas e/ou traballos variados   que  permitan   avaliar  a 

adquisición das distintas competencias: 40% (*) 

 
Dependendo do bloque de contidos este apartado poderá incluír: 

 
C1) Prácticas de montaxe, identificación e análise de compoñentes 

ou traballos  de investigación/ampliación: 15% 

C2) Proxectos de construción na aula taller: 25% 

 
Cando unicamente se realice o proxecto de construción, a súa 

cualificación incluirá os dous apartados anteriores (C1 e C2), polo que terá 

un peso do 40% na avaliación. 

 
(*) Neste tipo de traballos en grupo poderá diferenciarse a nota dalgún membro do 

grupo, no caso de que  o seu traballo fose significativamente diferente ao dos demais. 

 

7.2. NA MATERIAS DE TECNOLOXÍA INDUSTRIAL DE 2º de 

BACHARELATO 

A cualificación numérica de cada avaliación calcularase da seguinte 

maneira: 

A) Traballo naclase e entregas pola aula virtual: 10% 

B) Probas escritas: 60 % 

C) Parte práctica: 30 % (proxecto técnico, prácticas de montaxe, 

identificación e análise de compoñentes ou traballos de investigación). 

 

7.3. NA MATERIA DE ELECTROTECNIA DE 2º BACHARELATO 

A cualificación numérica de cada avaliación calcularase da seguinte 

maneira: 

A) Traballo na clase e entregas pola aula virtual: 10% 

B) Probas escritas: 70 % 

C)Parte práctica: 20 % (proxecto técnico, prácticas de montaxe, 

identificación e análise de compoñentes ou traballos de investigación). 

 

7.4. NA MATERIA DE TIC DE 4º DA ESO 

A cualificación numérica de cada avaliación calcularase da seguinte 

maneira: 

A) Traballo diario na clase: 20 % 

Para cuantificar esta porcentaxe o/a docente realizará unha observación 

diaria do traballo do alumnado, deixando rexistro de situacións nas que 

non traballa adecuadamente, como poden ser: estar facendo tarefas 

doutras materias, visitando páxinas web non relacionadas cos contidos da 

materia, empregando xogos online, etc. A porcentaxe de penalización neste 

punto será proporcional ao número de situacións anómalas rexistradas 

polo/a docente. 

B) Prácticas de manexo de aplicacións e software informático: 50 % 

Para estas prácticas o profesor marcará un prazo límite de entrega; as 

entregadas fora deste prazo poderán non ser valoradas ou terán unha 

penalización na súa nota (que quedará dividida á metade). 

C) Probas prácticas de manexo de software (que poderán incluír contidos 

teóricos) : 30% 

 

7.5. NA MATERIA DE TIC DE 2º DE BACHARELATO 

A cualificación numérica de cada avaliación calcularase da seguinte 

maneira: 

A) Traballo diario na clase: 20 % 

Para xustificar esta porcentaxe o/a docente realizará unha observación 

diaria do traballo do alumnado, deixando rexistro de situacións nas que non 

traballa adecuadamente: se está facendo tarefas doutras materias, visitas a 

páxinas web non relacionadas cos contidos da materia, empregando xogos 

online, etc. A porcentaxe de penalización neste punto será proporcional ao 

número de situacións anómalas rexistradas polo/a docente. 

B) Prácticas de manexo de aplicacións e software informático: 40 % 

Para estas prácticas o profesor marcará un prazo límite de entrega; as 

entregadas fora deste prazo poderán non ser valoradas ou terán unha 

penalización na súa nota (que quedará dividida á metade). 

C) Probas prácticas ou teóricas e traballos de investigación ou 

proxectos: 40% 

 

7.6. OUTROS ASPECTOS A CONSIDERAR (PARA TODAS AS 

MATERIAS). 

Unha avaliación considérase aprobada cando a súa nota media ponderada, 

calculada logo de aplicar os criterios antes indicados, sexa como mínimo 

dun 4,75. 

As notas aproximaranse por defecto ao anterior número enteiro, excepto 

no caso de que a parte decimal das mesmas sexa superior a 0,75. 

As avaliacións suspensas poderán recuperarse nunha proba específica, 

que se realizará entre a 3ª avaliación e a final (na ESO) ou entre a 

ordinaria e a extraordinaria (no bacharelato). 

CUALIFICACIÓN FINAL (ESO) 

A nota da avaliación final será a media das correspondentes ás tres 

avaliacións parciais realizadas ao longo do curso. 

A materia poderá aprobarse tendo unha avaliación suspensa sempre e 

cando a media final resultante sexa, como mínimo, dun 5. 

No caso de que esa media sexa inferior a 5, o alumnado terá que recuperar 

unha ou varias avaliacións nunha proba final. 

Unha vez corrixida esa proba, volverá a calcularse a media resultante das 3 

avaliacións; se resulta superior a 5 o alumno terá a materia aprobada, en 

caso contrario terá a materia suspensa. 

Esa proba final será unha proba escrita (consistente na resolución de 

exercicios e cuestións de teoría) ou unha proba práctica (consistente no 

manexo de software informático ou na montaxe de circuítos eléctricos, 

electrónicos ou similares). 

Nas semanas entre a 3ª avaliación e a final, prestarase atención preferente 

aos alumnos coa materia suspensa, que realizarán actividades de repaso e 

reforzo para preparar a proba final de recuperación 

Nesas datas, o alumnado coa materia xa aprobada terá que seguir 

asistindo a clase, para realizar actividades de ampliación, e tarefas 

prácticas.   Se esas actividades son avaliadas positivamente, a súa nota 

final será redondeada ao enteiro superior, en caso contrario, o redondeo 

será ao enteiro inferior. 

AVALIACIÓN ORDINARIA (PARA BACHARELATO) 

No bacharelato, a cualificación ordinaria será a media das 3 avaliacións 

parciais. A materia poderá aprobarse, mesmo tendo unha avaliación 

suspensa, sempre e cando esa media sexa, como mínimo, dun 5. 

AVALIACIÓN EXTRAORDINARIA (PARA BACHARELATO) 

No caso de que a media sexa inferior a 5, o alumnado terá que recuperar 

as avaliacións suspensas nunha proba extraordinaria. Unha vez corrixida 

esa proba, volverá a calcularse a media das 3 avaliacións; se esa media 

resulta superior a 5 o alumno terá a materia aprobada, en caso contrario 

terá a materia suspensa. 

Esa proba extraordinaria será unha proba escrita, consistente na 

resolución de exercicios e cuestións de teoría, que pode ter tamén unha 

proba práctica, consistente no manexo de software informático ou na 

montaxe de circuítos eléctricos, electrónicos pneumáticos ou similares. 

Nas semanas entre a avaliación ordinaria e a extraordinaria, prestarase 

atención preferente aos alumnos coa materia suspensa, que prepararan o 

exame de recuperación. Por outra banda, os alumnos aprobados poderán 

seguir asistindo a clase, para realizar actividades de ampliación e tarefas 

prácticas, aínda que a súa nota non poderá variar respecto da obtida na 

avaliación ordinaria. 

Nesas datas, en 2º de bacharelato continuarase coas actividades lectivas 

para aquel alumnado que queira preparar a proba extraordinaria. 

 

7.7. ALUMNADO AUSENTE NUN EXAME. 

Aquel alumnado que falte a clase o día da realización dalgún exame deberá 

facelo o mesmo día da súa reincorporación, previa presentación do 

xustificante correspondente. Só nos casos que o profesor o considero 

oportuno, poderá adiarse a realización do mesmo. 

 

7.8. PROTOCOLO SOBRE ACTUACIÓNS POR COPIAR EN 

TRABALLOS, CONTROIS OU EXAMES. 

Cando o profesor teña evidencias de que un alumno está copiando nun 

exame, procederá a retirarllo, quedando o mesmo anulado. A continuación, 

entregaralle un novo modelo de exame, que deberá desenvolver no tempo 

restante de proba, para que poida demostrar os seus coñecementos da 

materia avaliada. 

O exame primeiro quedará anulado, e a cualificación será a conseguida no 

segundo modelo de exame. 

PRÁCTICAS COPIADAS NA MATERIA DE TIC 

Cando o/a docente identifique prácticas, traballos ou proxectos copiados 

literalmente de fontes da internet (webs, blogs, etc) os alumno/a ou grupo 

implicado acadará unha puntuación de 0 puntos en dita tarefa e non terá 

oportunidade de repetila. 

Cando o/a docente identifique prácticas, traballos ou proxectos copiados 

entre dous ou máis alumnos/as ou dous ou máis grupos de traballo, cada 

alumno/a ou grupo implicado acadará unha puntuación de 0 puntos en dita 

tarefa e non terá oportunidade de repetila. No caso de que quede aclarado 

quen foi o que o alumno ou grupo que realizou a copia, o outro alumno ou 

grupo recuperará a nota que lle corresponda. 

 

7.9. PROBA DE ACREDITACIÓN 

O alumnado de 2º de bacharelato matriculado na materia de TIC e que non 

a tivese cursado en 1º terá que superar unha proba de acreditación que se 

realizará antes do comezo do curso. Esta proba será eminentemente 

práctica e consistirá nuns exercicios ou prácticas básicos dos contidos da 

materia. 

 

8. MODIFICACIÓN DOS CRITERIOS DE AVALIACIÓN POR FALTAS DE 

ASISTENCIA NO BACHARELATO 

A falta de asistencia a clase do alumnado de xeito reiterado fai imposible a 

aplicación correcta dos criterios xerais de avaliación, polo que, á parte das 

correccións adoptadas no caso de faltas inxustificadas, neste apartado 

recóllense as medidas extraordinarias de avaliación para estes alumnos. 

 

O feito de que un alumno/a supere en número de faltas sen xustificar   o 

10% das horas lectivas da materia provocará a perda do dereito á 

realización das distintas probas parciais desa avaliación polo que pasará a 

ser avaliado a través dunha única proba por avaliación. Destacar que 

este alumnado si terá dereito á avaliación extraordinaria. Este criterio 

aplicarase tanto nas materias de Tecnoloxía Industrial e Electrotécnia como 

nas de tecnoloxías da información e comunicación (TIC) 

 

Tanto na convocatoria ordinaria como na extraordinaria, o alumno terá que 

facer a proba correspondente .No caso da materia de TIC, que ten un 

contido eminentemente práctico, esta proba poderá ter dúas partes: unha 

parte teórica dos contidos da materia e unha parte práctica que constará de 

pequenos exercicios prácticos de diferentes contidos traballados na clase 

ao longo de todo o curso. A ponderación neste caso será: 30% a parte 

teórica e un 70% a parte práctica. 

Nas materias de 2º BAC o feito que o número de faltas sen xustificar dun 

alumno ou alumna supere o 10% das horas lectivas da materia será 

considerado como abandono da materia. 


